
DECIZJONI TAL-KUNSILL (UE) 2025/860
tal-14 ta’ April 2025

dwar il-pozizzjoni li ghandha tittiehed f'isem 1-Unjoni Ewropea fil-Konferenza tal-Partijiet
ghall-Konvenzjoni ta’ Rotterdam dwar il-Procedura ghall-Kunsens Infurmat bil-Quddiem ghal certi
kimici u pesticidi perikoluzi fil-kummer¢ internazzjonali fir-rigward ta’ ¢erti emendi ghal dik
il-Konvenzjoni u l-Anness III taghha, u ghar-Regoli ta’ Pro¢edura ghall-Konferenza tal-Partijiet
ghall-Konvenzjoni

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea, u b'mod partikolari I-Artikolu 192(1) u I-
Artikolu 207(4), l-ewwel subparagrafu, flimkien mal-Artikolu 218(9) tieghu,

Wara li kkunsidraw il-proposta tal-Kummissjoni Ewropea,
Billi:

(1) 1-Konvenzjoni ta’ Rotterdam dwar il-Procedura ghall-Kunsens Infurmat bil-Quddiem ghal certi kimici u pesticidi
perikoluzi fil-kummer¢ internazzjonali (*) (“il-Konvenzjoni”) dahlet fis-sehh fl-24 ta’ Frar 2004 u giet konkluza
mill-Unjoni permezz tad-Decizjoni tal-Kunsill 2006/730/KE (3.

(2)  Skont l-Artikolu 7 tal-Konvenzjoni, il-Konferenza tal-Partijiet ghall-Konvenzjoni (il-“Konferenza tal-Partijiet”)
ghandha s-setgha tadotta decizjonijiet biex jigu elenkati sustanzi kimici fl-Anness III tal-Konvenzjoni (I-“Anness III").

(3)  Fit-12-il laqgha taghha, il-Konferenza tal-Partijiet mistennija tadotta decizjonijiet biex jigu elenkati aktar sustanzi
kimici fl-Anness III, jigifieri l-acetoklor, il-karbosulfan, il-klorpirifos, l-asbestos tal-krisotil, il-fentijon (ta’
formulazzjonijiet b'volum ultra baxx (ULV) ta’ 640 g jew aktar ta’ ingredjent attiv/L), l-iprodjon, formulazzjonijiet
likwidi (koncentrat emulsjonabbli u koncentrat solubbli) li fihom id-diklorur tal-parakwat fil-livell ta’ 276 g/l jew
aktar, korrispondenti ghall-jon tal-parakwat fil-livell ta’ 200 g/L jew aktar, il-merkurju, il-bromur tal-metil
u l-parakwat.

(4)  Sabiex jigu promossi r-responsabbilta kondiviza u l-isforzi kooperattivi fost il-Partijiet ghall-Konvenzjoni
fil-kkummer¢ internazzjonali ta’ Certi sustanzi kimici perikoluzi biex is-sahha tal-bniedem u l-ambjent jigu mharsa
minn hsara possibbli u jinghata kontribut ghall-uzu ambjentalment korrett taghhom, huwa mehtieg li jigu elenkati
fl-Anness III aktar sustanzi kimici li jkunu nstabu li jissodisfaw il-kriterji rilevanti kollha. Ghaldaqstant huwa xieraq li
jigi appoggat l-elenkar tal-acetoklor, il-karbosulfan, il-klorpirifos, l-asbestos tal-krisotil, il-fentijon (ta’ formulaz-
zjonijiet b'volum ultra baxx (ULV) ta’ 640 g jew aktar ta’ ingredjent attiv/L), l-iprodjon, formulazzjonijiet likwidi
(koncentrat emulsjonabbli u koncentrat solubbli) li fihom id-diklorur tal-parakwat fil-livell ta’ 276 g/l jew aktar,
korrispondenti ghall-jon tal-parakwat fil-livell ta’ 200 g/L jew aktar, il-merkurju, il-bromur tal-metil u l-parakwat
fl-Anness III.

(5)  Skont ir-Regoli ta’ Procedura ghall-Konferenza tal-Partijiet, kwalunkwe punt fuq l-agenda ta’ laqgha ordinarja
tal-Konferenza tal-Partijiet li I-konsiderazzjoni tieghu ma tkunx giet konkluza waqt il-laqgha jenhtieg li jigi inkluz
awtomatikament fl-agenda provizorja tal-laqgha ordinarja jmiss, sakemm ma jigix dec¢iz mod iehor mill-Konferenza
tal-Partijiet. Parti ghall-Konvenzjoni indikat li ghandha l-ghan li tbiddel ir-Regoli ta’ Procedura ghall-Konferenza
tal-Partijiet sabiex tevita li diskussjonijiet dwar l-elenkar fl-Anness III ta’ sustanzi kimici ulterjuri li ma jigux konkluzi
flaqgha jigu inkluzi awtomatikament fl-agenda tal-laqgha li jmiss tal-Konferenza tal-Partijiet.

) GUL 63, 6.3.2003, p. 27, ELL: http://data.curopa.cu/eli/convention/2003/106/oj.

Id-Decizjoni tal-Kunsill 2006/730/KE tal-25 ta’ Settembru 2006 dwar il-konkluzjoni, fisem il-Komunita Ewropea, tal-Konvenzjoni
ta’ Rotterdam dwar il-Procedura ghall-Kunsens Infurmat bil-Quddiem ghal certi kimi¢i u pesticidi perikoluzi fil-kummer¢
internazzjonali (GU L 299, 28.10.2006, p. 23, ELL: http://data.curopa.eu/eli/dec/2006/730/oj).

(6)  I-proposta minn diversi Partijiet ghall-Konvenzjoni biex jigi emendat I-Artikolu 16 tal-Konvenzjoni dwar
l-assistenza teknika, li jipprevedi kamp ta’ applikazzjoni usa’ billi jindirizza wkoll l-assistenza finanzjarja, b'mod
partikolari l-assistenza mill-Fond Fidu¢jarju tal-Facilita ghall-Ambjent Dinji (GEF) u l-assistenza finanzjarja
mill-Partijiet, bl-ghan li jigu appoggati, b'mod partikolari, l-pajjizi li qed jizviluppaw, jidher li mhijiex mehtiega peress
li I-Partijiet kollha ghall-Konvenzjoni ghandhom jimplimentaw l-approcc integrat ghall-finanzjament, il-GEF diga
jindirizza aspetti tal-Konvenzjoni u l-Partijiet diga jistghu jipprovdu kontribuzzjonijiet lill-fond fidu¢jarju volontarju
tal-Konvenzjoni biex jappoggaw l-ghoti ta’ assistenza teknika lill-Partijiet li gejjin minn pajjizi li ged jizviluppaw.

(7) ~ Huwa xieraq li tigi stabbilita l-pozizzjoni li ghandha tittiched fisem l-Unjoni fit-tnax-il laqgha tal-Konferenza
tal-Partijiet, peress li d-dispozizzjonijiet ser ikunu vinkolanti fuq I-Unjoni jew jistghu jinfluwenzaw b'mod deciziv
il-kontenut tad-dritt tal-Unjoni, jigifieri r-Regolament (UE) Nru 649/2012 tal-Parlament Ewropew u tal-Kunsill (%),

ADOTTA DIN ID-DECIZJONI:

Artikolu 1

II-pozizzjoni li ghandha tittiehed fisem 1-Unjoni fit-12-il laqgha tal-Konferenza tal-Partijiet ghall-Konvenzjoni ta’ Rotterdam
dwar il-Procedura ta’ Kunsens Infurmat Bil-Quddiem ghal certi sustanzi kimici u pesticidi fil-kummer¢ internazzjonali
(il-“Konferenza tal-Partijiet”) ghandha tkun li tappogga l-adozzjoni tal-emendi tal-Anness III tal-Konvenzjoni fir-rigward
tal-inkluzjoni tal-acetoklor, il-karbosulfan, il-klorpirifos, l-asbestos tal-krisotil, il-fentijon (ta’ formulazzjonijiet b’volum ultra
baxx (ULV) ta’ 640 g jew aktar ta’ ingredjent attiv/L), l-iprodjon, formulazzjonijiet likwidi (koncentrat emulsjonabbli
u koncentrat solubbli) li fihom id-diklorur tal-parakwat fil-livell ta’ 276 g/L jew aktar korrispondenti ghall-jon tal-parakwat
fil-livell ta” 200 gL jew aktar, il-merkurju, il-bromur tal-metil u l-parakwat.

Artikolu 2

Jekk Parti ghall-Konvenzjoni tipproponi li temenda r-Regola 16 tar-Regoli ta’ Procedura ghall-Konferenza tal-Partijiet sabiex
tipprevedi li kwalunkwe punt fl-agenda li I-kunsiderazzjoni tieghu ma tkunx giet konkluza flaqgha ordinarja tal-Konferenza
tal-Partijiet ma ghandux jigi inkluz awtomatikament fl-agenda provizorja tal-laqgha ordinarja li jmiss, sakemm ma jigix
deciz mod iehor mill-Konferenza tal-Partijiet, il-pozizzjoni li ghandha tittiched fisem I-Unjoni ghandha tkun li ma tapoggax
tali emenda.

Artikolu 3

II-pozizzjoni li ghandha tittieched fisem l-Unjoni fit-12-il laqgha tal-Konferenza tal-Partijiet ghandha tkun li ma tappoggax
il-proposta li jigi emendat I-Artikolu 16 tal-Konvenzjoni dwar l-assistenza teknika billi tizdied referenza ghall-Fond
Fidugjarju tal-Facilita ghall-Ambjent Globali u ghall-appogg finanzjarju moghti mill-Partijiet.

Artikolu 4
Bidliet li jirfinaw il-pozizzjonijiet imsemmija fl-Artikoli 1, 2 u 3, skont l-izviluppi tat-12-il laqgha tal-Konferenza
tal-Partijiet, jista’ jkun hemm qgbil dwarhom mir-rapprezentanti tal-Unjoni, fkonsultazzjoni mal-Istati Membri, waqt
il-lagghat ta’ koordinazzjoni fuq il-post, minghajr dec¢izjoni ulterjuri tal-Kunsill.

Artikolu 5
Din id-Decizjoni ghandha tidhol fis-sehh fid-data tal-adozzjoni taghha.

Maghmul fil-Lussemburgu, 1-14 ta’ April 2025.

Ghall-Kunsill
1l-President
K. KALLAS

()  Ir-Regolament (UE) Nru 649/2012 tal-Parlament Ewropew u tal-Kunsill tal-4 ta’ Lulju 2012 dwar l-esportazzjoni u l-importazzjoni
ta’ sustanzi kimici perikoluzi (GU L 201, 27.7.2012, p. 60, ELL: http:|/data.europa.eu/eli/reg/2012/649/0j).

